
GOUVÈNÈ CUOMO ANONSE SIBVANSYON $1 MILYON POU BAY SÈVIS JIRIDIK GRATIS POU 

PWOPRIYETÈ KAY AK TI BIZNIS LONG ISLAND KI TE VIKTIM SIPÈ OURAGAN SANDY  

 

Finansman Pral Ogmante Kapasite Klinik Repriz Aktivite apre Katastwòf ki nan Maurice A. Deane 

School of Law nan Hofstra University  

 

Gouvènè Andrew M. Cuomo jodi a te anonse yon sibvansyon $1milyon pou Klinik Repriz Aktivite apre 

Katastwòf ki nan Maurice A. Deane School of Law nan Hofstra University a pou ede fanmi ak ti biznis nan 

Konte Nassau ak Suffolk ki te viktim Sipè Ouragan Sandy. Sibvansyon an pral ogmante sèvis konsèling 

pro bono a nan klinik la pou 250 pwopriyetè kay ak biznis anplis.  

 

“Fanmi ak pwopriyetè ti biznis ki deja sibi anpil domaj nan Sipè Ouragan Sandy pa dwe ap sibi mete sou 

sa strès lajan pou peye bòdwo avoka byen chè,” te deklare Gouvènè Cuomo. “Envestisman sa pral 

pèmèt etidyan Hofstra Law itilize konpetans yo nan avantaj kolektivite a, nan sèvi eta yo atravè èd y ap 

bay kliyan ki gen pwoblèm pou yo jere sitiyasyon konplike  -- ak èd y ap bay vwazen yo pou yo refè vi 

yo.”  

 

Seth Diamond, Direktè State Storm Recovery, te di konsa, “Mwen remèsye Hofstra Law ak etidyan 

devwe li yo pou angajman yo ak devouman yo pou ede moun Long Island parèy yo nan pwosesis repriz 

aktivite yo apre siklòn. Sibvansyon sa pral ogmante sèvis benevòl yo pou plizyè santèn fanmi ak biznis 

anplis ki nan bezwen.”  

 

Lajan pral bay atravè pwogram State’s Community Development Block Grant Disaster Recovery (CDBG-

DR) ki benefisye finansman U.S. Department of Housing & Urban Development. Sibvansyon yo bay Klinik 

Repriz Aktivite apre Katastwòf Hofstra Law a  pral pèmèt sèvis yo kontinye jiska mwa me 2015 omwen.  

 

“Se yon bèl okazyon pou etidyan nou yo jwenn yon fòmasyon pratik nan domèn konpetans yo, pandan y 

ap sèvi manm kominote nou an ki bezwen asistans jiridik anpil,” te deklare Dwayen Hofstra Law, Eric 

Lane. “Mwen remèsye Gouvènè Cuomo ak anpwaye devwe nan NY Rising pou sibvansyon sa yo bay la. 

Mwen remèsye tou Prezidan Stuart Rabinowitz pou lidèchip li ki pote entèvansyon Lekòl Dwa ak 

Inivèsite a nan devastasyon Sandy touswit apre frap siklòn lan.” 



 

Haitian Creole 

Atravè Maurice A. Deane School of Law nan Klinik Repriz Aktivite apre Katastwòf Hofstra University 

Pwofesè Michael Haber te kreye a, etidyan dwa dezyèm ak twazyèm ane  bay asistans jiridik sipèvize 

gratis nan yon pil ak yon pakèt pwoblèm ki afekte ti biznis ak moun nan zòn lan pandan y ap reprann 

aktivite yo apre pasaj Sipè Ouragan Sandy. Klinik la jere envestigasyon, negosyasyon, apèl, medyasyon 

ak jijman pou zafè ki gen yon enpak grav sou lavi kliyan li yo. Depi siklòn lan, klinik la reprezante anviwon 

75 fanmi ak anpil ti biznis sou Long Island. 

 

$1 milyon sipoze pèmèt Klinik Repriz Aktivite apre Katastwòf soti nan yon avoka ak uit etidyan dwa pase 

nan twa avoka, 70 etidyan dwa ak 10 etidyan J.D./M.B.A. epi bay plis pase 35.000 èdtan èd jiridik pro 

bono ak yon lòt  5.000 èdtan konsèy komèsyal pou kliyan nan konte Nassau ak Suffolk pandan dezan kap 

vini yo.  

 

Sitiye nan Vil Hempstead, Hofstra University se yon enstitisyon prive dinamik edikasyon siperyè kote plis 

pase 11.000 etidyan foul ak pat-taym chwazi pwogram premye ak dezyem sik nan fomasyon jeneral ak 

syans, biznis, jeni, syans aplike, kominikasyon, edikasyon, syans sante ak sèvis sosyal, etid 

espesyalizasyon, Maurice A. Deane School of Law ak Hofstra North Shore-LIJ School of Medicine. Hofstra 

Law gen ladann prèske 850 etidyan, yon baz ansyen etidyan ki gen plis pase 10.600 manm ak plis pase 

50 pwofesè distenge, tankou anpil inivèsitè ki rekoni kòm espè nasyonal ak entènasyonal nan domèn yo.  

